
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն

		«Կոռուպցիայի կանխարգելման հանձնաժողովի մասին» ՀՀ օրենքի (այսուհետ՝ Օրենք) 19-րդ հոդվածի 2-րդ մասի համաձայն՝ հանձնաժողովի կառուցվածքային ստորաբաժանումների աշխատողների քանակը և հաստիքացուցակը հաստատում է Կառավարությունը՝ Հանձնաժողովի առաջարկությամբ, իսկ կառուցվածքն ու կանոնադրությունը՝ Հանձնաժողովը: 
ՀՀ կառավարության 2018 թվականի հունիսի 8-ի թիվ 667-Լ որոշմամբ հաստատված՝ ՀՀ կառավարության աշխատակարգի 2-րդ կետի համաձայն՝ Կառավարությունն ընդունում է նորմատիվ, անհատական և ներքին (լոկալ) որոշումներ: Հայեցակարգերը, ռազմավարությունները, միջոցառումների ծրագրերը, որոնք վերաբերում են մեկից ավելի պետական մարմինների, որպես կանոն, ընդունում է կառավարությունը՝ որպես ներքին իրավական ակտեր: 
Ելնելով վերոգրյալ իրավակարգավորումներից, հայտնում ենք, որ անհրաժեշտ է հաստիքացուցակը ներկայացնել ՀՀ կառավարության որոշման հավելվածի տեսքով՝ ներկայացնելով «Կոռուպցիայի կանխարգելման հանձնաժողովի կառուցվածքային ստորաբաժանումների աշխատողների քանակը և հաստիքացուցակը հաստատելու մասին» ՀՀ կառավարության որոշման նախագիծ, ինչն ըստ Օրենքի 42-րդ հոդվածի 8-րդ մասի, պետք է հաստատվեր մինչև 2018 թվականի հուլիսի 1-ը: 
Ընդ որում, հաստիքացուցակն առաջարկում ենք ներկայացնել ըստ կառուցվածքային ստորաբաժանումների՝ արտացոլելով միայն հետևյալ տվյալները․
1․ հաստիքի անվանումը
2․  միավորի թիվը
3․ պաշտոնի խմբի ենթախումբը։
Միաժամանակ, հաստիքացուցակում քաղաքացիական ծառայության պաշտոնների խմբերն ու ենթախմբերը առաջարկում ենք ներկայացնել Քաղաքացիական ծառայության գրասենյակի հետ համաձայնեցնելուց հետո, հաշվի առնելով, որ Օրենքի 20-րդ հոդվածի 1 ին մասի համաձայն՝ Հանձնաժողովի կառուցվածքային ստորաբաժանումներում մասնագիտական գործունեությունը, բացառությամբ տեխնիկական սպասարկման գործառույթների հետ կապված աշխատանքային գործունեության, քաղաքացիական ծառայություն է, իսկ կառուցվածքային ստորաբաժանումներում համապատասխան հաստիքներ զբաղեցնող աշխատողները քաղաքացիական ծառայողներ են։
	Ընդունվել է: Նախագիծը խմբագրվել է:

	ՀՀ արդարադատությնա նախարարություն

	Դիտողություներ և առաջարկություններ չկան:
	







